
20.  godišnjica  Centralne
banke  BiH  –  dejtonske
institucije

Visoki predstavnik Valentin Inzko posjetio je Centralnu banku
Bosne  i  Hercegovine  povodom  zvaničnog  obilježavanja  20.
godišnjice ove institucije. Visoki predstavnik je iskoristio
priliku da guverneru Senadu Softiću i ranijim guvernerima,
sadašnjim i bivšim članovima Upravnog vijeća Centralne banke,
kao  i  svim  zaposlenicima  banke,  čestita  na  postizanju  i
očuvanju najviših profesionalnih standarda.

“Tokom  1996.  godine,  OHR  je,  kao  garant  provedbe  Općeg
okvirnog sporazuma za mir, predvodio napore koji su imali za
cilj  uspostavu  jedne  od  institucija  predviđenih  Dejtonskim
sporazumom – Centralne banke Bosne i Hercegovine –  čime su
stvoreni uvjeti za rad institucije koja je postala temelj
stabilnosti  monetarnog  i  financijskog  sektora  Bosne  i
Hercegovine, kao i poslijeratnog oporavka i razvoja BiH. Danas
Centralna banka nastavlja biti garant stabilnosti i razvoja u
BiH  i  primjer  profesionalne,  nezavisne  institucije  koja
ulijeva  povjerenje.  Ponosan  sam  na  činjenicu  da  je  OHR
sudjelovao u ovoj istinski uspješnoj priči”, rekao je visoki
predstavnik Inzko.

